ԱՄՓՈՓԱԹԵՐԹ
«ԴԱՏԱԿԱՆ ԱԿՏԵՐԻ ՀԱՐԿԱԴԻՐ ԿԱՏԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՕՐԵՆՔԻ ՆԱԽԱԳԾԻ
	ՀՀ ֆինանսների նախարարություն
	15.04.2022թ. 

	
	N 01/11-1/6467-2022

	 «Դատական ակտերի հարկադիր կատարման մասին Հայաստանի Հանրապետության օրենքում փոփոխություններ և լրացումներ կատարելու մասին օրենքի նախագծի վերաբերյալ առաջարկություններ և դիտողություններ չկան:
	

	ՀՀ բարձրագույն դատական խորհուրդ
	12.04. 2022թ. 

	
	N ԴԴ/163-22

	«Դատական ակտերի հարկադիր կատարման մասին Հայաստանի Հանրապետության օրենքում փոփոխություններ և լրացումներ կատարելու մասին օրենքի նախագծի վերաբերյալ առաջարկություններ չկան:
	

	ՀՀ Ոստիկանություն
	12.04. 2022թ. 

	
	N 1/21/35089

	        «Դատական ակտերի հարկադիր կատարման մասին Հայաստանի Հանրապետության օրենքում փոփոխություններ և լրացումներ կատարելու մասին օրենքի նախագծի վերաբերյալ առաջարկություններ և դիտողություններ չկան:
	


	Վարչապետի աշխատակազմի պետաիրավական վարչություն
	N 02/10.59/14486-2022

	
	06.05.2022 թ.

	Նախագծի 1-ին հոդվածի 3.2-րդ մասով ամրագրվում է, որ կատարողական վարույթի շրջանակում առանձին օժանդակ գործառույթներ կարող են իրականացվել հարկադիր կատարման ծառայության այլ կառուցվածքային ստորաբաժանման (տարածքային մարմնի) կամ այլ աշխատակցի կողմից։ 

Վերոնշյալ իրավակարգավորումը, մեր գնահատմամբ, հստակեցման կարիք ունի, քանի որ ինչպես նախագիծը, այնպես էլ գործող օրենքը չեն որոշակիացնում օժանդակող գործառույթի հասկացությունը: Պարզ չէ նաև, թե ում կողմից է գնահատվելու որևէ գործառույթի «օժանդակող» լինելը, ինչը կարող է առաջացնել պաշտոնատար անձանց իրավասությունների հնարավոր բախում: Այսպես, օրինակ, եթե հարկադիր կատարողի որոշմամբ որևէ գործառույթ «օժանդակող» բնույթի է, իսկ դա կատարող աշխատակցի գնահատմամբ ոչ, ինչպես է հաղթահարվելու այդ խնդիրը: 
 

Միաժամանակ գտնում ենք, որ փոփոխվող օրենքի իմաստը, ըստ էության, պետություն-մասնավոր անձ հարաբերությունների կանոնակարգումն է՝ հարկադիր կատարման պետական գործառույթի համատեքստում: Իսկ այդ գործառույթը լայն իմաստով վերապահված է ոչ թե որևէ պաշտոնատար անձի, այլ՝ Հարկադիր կատարումն ապահովող ծառայությանը, որպիսի հանգամանքն իր արտացոլումն է գտել հենց գործող օրենքում, ըստ որի՝ Հայաստանի Հանրապետությունում  դատական ակտերի հարկադիր կատարումն ապահովում է Հարկադիր կատարումն ապահովող ծառայությունը: Հետևաբար, կատարողական վարույթի շրջանակում առանձին գործառույթներ նույն մարմնի տարբեր միավորների կամ աշխատակիցների կողմից իրականացնելու բաշխվածության հարցին օրենքի մակարդակով անդրադարձ կատարելը լրջորեն հիմնավորման կարիք ունի:
	Մասամբ է ընդունվել

Նախագծի նշված կարգավորմամբ խոսքը կատարողական վարույթի շրջանակում իրականացվող և կատարողական գործողություն չհամարվող գործողությունների մասին է, ինչն ընդգծված է նաև Նախագծի հիմնավորմամբ, որում, մասնավորվապես, նշված է․ «Կատարողական վարույթի ընթացքում, բացի կատարողական գործողություններից, անհրաժեշտ է իրականացնել մի շարք օժանդակ գործողություններ, որոնք իրենց բնույթով որոշակի մասնագիտական գիտելիք կամ կարողություններ են պահանջում և առավել նպատակահարմար է, որ իրականացվեն Ծառայության այլ ստորաբաժանումների աշխատակիցների կողմից։ Մասնավորապես, այդպիսի գործողություններ են, օրինակ, բռնագանձված գումարների բաշխումը՝ Ծառայության ֆինանսական բաժնի աշխատակիցների կողմից, առգրավված տրանսպորտային միջոցների և այլ գույքի, վտարված գույքի տեղափոխման գործողությունները՝ Ծառայության Տնտեսական բաժնի կողմից»։ Ներկայացված դիտարկումն ընդունվել է, և Նախագծով սահմանվել է, որ օժանդակ գործառույթների ցանկը, դրանց իրականացման կարգը սահմանում է Գլխավոր հարկադիր կատարողը: 

Ինչ վերաբերում է դիտարկման երկրորդ՝ կատարողական վարույթի շրջանակում առանձին գործառույթներ նույն մարմնի տարբեր միավորների կամ աշխատակիցների կողմից իրականացնելու բաշխվածության հարցին օրենքի մակարդակով անդրադարձ կատարելը լրջորեն հիմնավորման կարիք ունենալու վերաբերյալ հատվածին, ապա «Դատական ակտերի հարկադիր կատարման մասին» օրենքի 1-ին հոդվածի 1-ին մասի համաձայն՝ սույն օրենքը սահմանում է Հայաստանի Հանրապետության դատարանների դատական ակտերի, ինչպես նաև արբիտրաժային տրիբունալների վճիռների և Ֆինանսական համակարգի հաշտարարի որոշումների հարկադիր կատարումն ապահովելու պայմանները և կարգը: Քննարկվող նորմից ակնհայտ է, որ այս օրենքի նպատակը չի կարող լինել միայն հարկադիր կատարողի և կատարողական վարույթի՝ մասնավոր անձ հանդիսացող կողմերի հարաբերությունների կարգավորումը։ Օրենքի կարգավորման առարկան հարկադիր կատարման ենթակա ակտերի կատարումն ապահովելու պայմանների և կարգի սահմանումն է, որը, ի թիվս, օրինակ, կատարողական վարույթի կողմերի իրավունքները սահմանելուն, կարգավորում է նաև այնպիսի հարցեր, ինչպիսիք են հարկադիր կատարողի կողմից պետական այլ իրավասու մարմիններին հարցումներ կատարելու կարգը։ Դիտարկմամբ առաջարկվող տրամաբանությամբ առաջնորդվելու դեպքում դատավարական օրենսգրքերի կարգավորման առարկայից դուրս կլինեն, օրինակ, Դատական օրենսգիրք սահմանադրական օրենքի՝ դատական գործերը դատավորների միջև բաշխելու վերաբերյալ կարգավորումներ։ 

Կատարողական վարույթն իրականացնող պաշտոնատար անձը հարկադիր կատարողն է, հետևաբար՝ կատարողական վարույթի շրջանակում որոշումներ կայացնելու և կատարողական գործողություններ կատարելու իրավասություն ունեցող վարչական մարմինը (պաշտոնատար անձը) վարույթն իրականացնող հարկադիր կատարողն է, իսկ նշված կանոնից բացառությունների սահմանումը, այն է՝ կատարողական որոշակի գործողություններ այլ հարկադիր կատարողի կողմից իրականացվելը, այս համատեքստում զուտ Հարկադիր կատարումն ապահովող ծառայության ներքին-կազմակերպական հարց չէ և վարչական մարմինների հետ հարաբերություններում քաղաքացու համար պետք է հնարավորինս կանխատեսելի լինի այն հարցի պատասխանը, թե ով է իր գործով իրավասու վարչական մարմինը և պաշտոնատար անձը։ 

Ի հակադրումն նշվածի՝ նկատառմամբ նշված մեկնաբանությամբ առաջնորդվելու դեպքում ստացվում է, որ, օրինակ, կատարողական վարույթ հարուցելու մասին որոշումը կարող է կայացվել մեկ հարկադիր կատարողի կողմից, գույքը հարկադիր էլեկտրոնային աճուրդով իրացնելու որոշումը՝ այլ հարկադիր կատարողի կողմից, մեկ այլ որոշում՝ երրորդ հարկադիր կատարողի կողմից, և կատարողական վարույթի կողմերի համար որևէ նշանակություն, իսկ վերջիններիս իրավունքների վրա՝ որևէ ազդեցություն չունի, թե նշված անձինք արդյո՞ք լիազորված են կատարողական վարույթի շրջանակում որոշումներ կայացնել, և եթե այո, ապա ի՞նչ հիմքով։ Ընդ որում, նման մեկնաբանությամբ առաջնորդվելու դեպքում, ըստ էության, իմաստազուրկ են նաև կատարողական վարույթը մեկ հարկադիր կատարողից մյուսին փոխանցելու վերաբերյալ «Դատական ակտերի հարկադիր կատարման մասին» օրենքով սահմանված կարգավորումները։

	Վարչապետի աշխատակազմի իրավաբանական վարչություն

	1. Նախագծի 1-ին հոդվածի համաձայն՝ «Դատական ակտերի հարկադիր կատարման» մասին օրենքի 32-րդ հոդվածը լրացվում է նոր 3.2-րդ մասով, ըստ որի՝ կատարողական վարույթի շրջանակում առանձին օժանդակ գործառույթներ կարող են իրականացվել հարկադիր կատարման ծառայության այլ կառուցվածքային ստորաբաժանման (տարածքային մարմնի) կամ այլ աշխատակցի կողմից։ Մինչդեռ, հարկ է նկատի ունենալ, որ «առանձին օժանդակ գործառույթներ» հասկացության բովանդակությունը ոլորտը կարգավորող օրենսդրության շրջանակներում բացահայտված չէ, հետևաբար պարզ չէ, թե կատարողական վարույթի շրջանակում կառուցվածքային ստորաբաժանման կողմից իրականացվող ինչպիսի գործողությունների մասին է խոսքը, ինչը խնդրահարույց է իրավական որոշակիության սահմանադրական սկզբունքի տեսանկյունից:
	Ընդունվել է
Նախագծի նշված կարգավորմամբ խոսքը կատարողական վարույթի շրջանակում իրականացվող և կատարողական գործողություն չհամարվող գործողությունների մասին է, ինչն ընդգծված է նաև Նախագծի հիմնավորմամբ, որում, մասնավորվապես, նշված է․ «Կատարողական վարույթի ընթացքում, բացի կատարողական գործողություններից, անհրաժեշտ է իրականացնել մի շարք օժանդակ գործողություններ, որոնք իրենց բնույթով որոշակի մասնագիտական գիտելիք կամ կարողություններ են պահանջում և առավել նպատակահարմար է, որ իրականացվեն Ծառայության այլ ստորաբաժանումների աշխատակիցների կողմից։ Մասնավորապես, այդպիսի գործողություններ են, օրինակ, բռնագանձված գումարների բաշխումը՝ Ծառայության ֆինանսական բաժնի աշխատակիցների կողմից, առգրավված տրանսպորտային միջոցների և այլ գույքի, վտարված գույքի տեղափոխման գործողությունները՝ Ծառայության Տնտեսական բաժնի կողմից»։ Ներկայացված դիտարկումն ընդունվել է, և Նախագծով սահմանվել է, որ օժանդակ գործառույթների ցանկը, դրանց իրականացման կարգը սահմանում է Գլխավոր հարկադիր կատարողը: 

	2. Նախագծի 2-րդ հոդվածով առաջարկվող կարգավորումից բխում է, որ կատարողական վարույթների միավորման հիմքում դրվելու է կատարողական գործողությունների արդյունավետությունը: Մինչդեռ, հարկ է նկատի ունենալ, որ առաջարկվող հիմքը որոշակի չէ և խնդրահարույց է վարույթային օրենսդրության կարգավորումների ընդհանուր տրամաբանության համատեքստում: Հետևաբար, վարույթների միավորման հիմքում պետք է դրվի ոչ միայն կատարողական գործողությունների արդյունավետությունը, այլ առաջին հերթին վարույթների փոխկապակցվածությունը:
	Ընդունվել է

Նախագծի 2-րդ հոդվածով առաջարկվող կարգավորումը վերաշարադրվել է հետևյալ խմբագրությամբ․ «Կատարողական գործողությունների առավել արդյունավետ կատարման նպատակով միմյանց հետ փոխկապակցված կամ կատարողական վարույթի մասնակիցների լրիվ կամ մասնակի համընկնող կազմ ունեցող մի քանի կատարողական վարույթներ կարող են միացվել մեկ վարույթում, կամ մեկ կատարողական վարույթից կարող են առանձնացվել առանձին պահանջներով վարույթներ»։


